
КОМИ РЕСПУБЛИКАСА ОЛАНПОДУВ ЁРД


Гражданин Владимир Иванович Хозяиновлӧн норасьӧм серти «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасын 2 статьялӧн 2 юкӧнса 2 абзацлысь да 20 статьялӧн 1 юкӧнса 4 пунктын 10 абзацлысь оланподувлы лӧсялӧмсӧ видлалӧм йылысь делӧ серти Коми Республикаса Оланподув Ёрдлӧн шуӧм

Сыктывкар                                               2016 вося косму тӧлысь 14 лун

	Коми Республикаса Оланподув Ёрд, кӧні нуӧдысьнас вӧлі В.В. Кретов, ёрдысьяснас М.Г. Агранович, Д.Н. Басманов, Н.В. Боковикова, А.В. Проскуров,
кӧні участвуйтісны Коми Республикаса Каналан Сӧветӧс петкӧдлысь  И.А. Груздева – Коми Республикаса Каналан Сӧветлӧн Аппаратын Инӧда веськӧдланінса социальнӧй оланпастэчас юкӧнса консультант-эксперт,  Коми Республикаса Юралысьӧс петкӧдлысьяс Л.И. Мищенко – Коми Республикаса удж, уджӧн могмӧдан да социальнӧя доръян министрӧс вежысь, А.В. Перминова –  Коми Республикаса Юралысьлӧн Канму-инӧда веськӧдланінса социальнӧй оланпастэчас юкӧнса начальник, Н.Н. Кимши – «Инӧд боксянь могмӧдан шӧрин» Коми Республикаса ККУ-лӧн социальнӧй да оланін оланпастэчас юкӧнын  инӧдӧн могмӧдан службаӧн веськӧдлысь, 

Коми Республикаса Оланподувлӧн 96 статьяса коймӧд юкӧн, «Коми Республикаса Оланподув Ёрд йылысь» Коми Республикаса Оланпаслӧн 3 статьяса медводдза юкӧнын 2 пунктӧ, 32, 68, 78, 79, 80, 81, 90 да  91 статьяясӧ кутчысьӧмӧн,


видлаліс ёрдлӧн восьса заседаниеын «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасын 2 статьялӧн 2 юкӧнса 2 абзацлысь да 20 статьялӧн 1 юкӧнса 4 пунктын 10 абзацлысь оланподувлы лӧсялӧм йылысь делӧ.
Видлалӧм вылӧ помканас лоис гражданин В.И. Хозяиновлӧн норасьӧм, а видлалӧм вылӧ подувнас – эрдӧдӧм гӧгӧрвотӧмлун сыын, лӧсялӧны-ӧ шыӧдчысьӧн вензьӧмӧн венӧм нормативнӧй инӧда актлӧн положениеясыс Коми Республикалӧн Оланподувлы.
	В.И. Хозяиновлӧн норасьӧмыс лоӧ позянаӧн «Коми Республикаса Оланподув Ёрд йылысь» Коми Республикаса Оланпаслӧн 78 статья серти. 
Ёрдысь-докладчик Д.Н. Басмановлысь юӧртӧмсӧ, кыкнанладорсаӧс петкӧдлысьяслысь висьталӧмсӧ кывзӧм бӧрын, сетӧм документъяс да мукӧд материал видлалӧм бӧрын Коми Республикаса Оланподув Ёрд 

шуис:

 Коми Республикаса Оланподув Ёрдӧ шыӧдчис гражданин В.И. Хозяинов «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасын (водзӧ – 55-РЗ №-а Коми Республикаса Оланпас) 2 статьялӧн 2 юкӧнса 2 абзацысь да 20 статьялӧн 1 юкӧнса 4 пунктын 10 абзацысь ас костын йитчӧм положениеяслысь оланподувлы лӧсялӧмсӧ видлалӧм йылысь норасьӧмӧн.
Кыдзи пасйӧма норасьӧмын да сы дорӧ пуктӧм документ копияясын, шыӧдчысь олӧ Ухта карын, сылӧн эм “Уджвывса ветеран” ним да такӧд йитӧдын сійӧ босьтліс социальнӧй отсӧг сетан мераяс 2016 вося тӧвшӧр тӧлысь 1 лунӧдз. 55 №-а Коми Республикаса Оланпаслӧн 11 статья серти шыӧдчысьлы сетлісны отсӧг коммунальнӧй услугаясысь 50 прӧчент мындаын мынтӧмӧн урчитӧм вӧдитчан нормативъяс серти, шоныд сетӧм (шоныдӧн могмӧдӧм) кындзи, мый сетӧны урчитӧм вӧдитчан нормативъяс да олан жыр площадьлӧн урчитӧм социальнӧй норма серти.
“Коми Республикаын олысьяслы социальнӧй отсӧг сетӧм йылысь” Коми Республикаса Оланпасӧ вежсьӧмъяс пыртӧм йылысь” 2015 во ӧшым тӧлысь 22 лунся 118-РЗ №-а Коми Республикаса Оланпас да “Коми Республикаса торъя оланпастэчас актъясӧ вежсьӧмъяс пыртӧм йылысь”  2016 во рака тӧлысь 1 лунся 11-РЗ №-а Коми Республикаса Оланпас примитӧмӧн республикаса оланпас дасьтысь урчитіс Коми Республикаын уджвывса ветеранъяслы социальнӧя отсалан мераяс сетан выль пӧрадок.
Сідз, 55-РЗ №-а Коми Республикаса Оланпаслӧн выль редакция серти Коми Республикаын олысьяслы социальнӧй отсӧг сетан мераяс системаын урчитӧма олан жырйысь да коммунальнӧй услугаясысь мынтысьӧм вылӧ рӧскод компенсируйтӧм (2 статьяса 1 юкӧнын 1 пунктув). Индӧм статьялӧн 2 юкӧнса 2 абзацӧн урчитӧма, мый тайӧ Оланпасӧн урчитӧм социальнӧя отсалан мераяссӧ сетӧны тайӧ Оланпаслӧн 20 статьяӧн урчитӧм мындаын, сэтшӧм случайяс кындзи, кутшӧмъясӧс урчитӧма тайӧ Оланпасӧн.
“Коми Республикаын олысьяслы социальнӧй отсӧг сетӧм йылысь” Коми Республикаса Оланпасӧ вежсьӧмъяс пыртӧм йылысь” 2015 во ӧшым тӧлысь 22 лунся 118-РЗ №-а Коми Республикаса Оланпасӧн 55-РЗ №-а Коми Республикаса Оланпаслӧн 20 статьяса 1 юкӧнӧ содтӧма 4 пункт, кӧні 10 абзацӧн урчитӧма, мый тайӧ нормативнӧй инӧда актлӧн 11 статьяын индӧм йӧзлы вештӧны олан жырйысь да коммунальнӧй услугаясысь мынтысьӧм вылӧ рӧскод компенсациясӧ Коми Республикаса Оланпасӧн урчитӧм Коми Республикаын природно-климатическӧй зонаяс тӧд вылӧ босьтӧмӧн, а буретш лунвыв природно-климатическӧй зонаын 841 шайт (семьяӧ пырысьлы – 168 шайт).
Республиканскӧй оланпас дасьтысьӧн компенсациясӧ урчитӧм сьӧм мындаын оланін да коммунальнӧй услугаясысь мынтысьӧм серти рӧскодъяс вылӧ татшӧм индӧмыс, шыӧдчысьлӧн видзӧдлас серти, чинтӧ сыӧн водзджык шедӧдӧм социальнӧя доръян тшупӧдсӧ, дугӧдӧ сылысь тырвыйӧ социальнӧй отсӧгсӧ да торкӧ сылысь Коми Республикаса Оланподувлӧн 18 да 40 статьяясӧн гарантируйтӧм оланподув инӧдъяссӧ. 
«Коми Республикаса Оланподув Ёрд йылысь» Коми Республикаса Оланпаслӧн 3 статьяса медводдза юкӧнын 2 пунктлӧн положениеяс серти Коми Республикаса Оланподув Ёрд  разьӧ Коми Республикаса Оланподувлы лӧсялӧм йылысь делӧяс гражданалысь оланподув инӧдъяс да вӧля нормативнӧй инӧда актӧн торкӧм вылӧ норасьӧмъяс серти, кутшӧмӧн вӧдитчӧны либӧ кутшӧмӧн кӧсйӧны вӧдитчыны урчитӧм делӧын.
Коми Республикаса Оланподув Ёрд «Коми Республикаса Оланподув Ёрд йылысь» Коми Республикаса Оланпаслӧн 68, 80 статьяяс серти примитӧ шуӧмъяс да кывкӧртӧдъяс сӧмын видлалантор серти, кутшӧмӧс индӧма шыӧдчӧмын да сӧмын актлӧн сійӧ юкӧн серти, кутшӧмлӧн оланподувлы лӧсялӧмсӧ лыддьӧны гӧгӧрвотӧмӧн.  
Таысь петӧ, мый тайӧ делӧ серти Коми Республикаса Оланподув Ёрдлӧн видлаланторйӧн лоӧ «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасын 2 статьялӧн 2 юкӧнса 2 абзацлӧн да 20 статьялӧн 1 юкӧнса 4 пунктын 10 абзацлӧн  ас костын йитчӧм положениеяс сійӧ юкӧнын, кӧні наӧн дзескӧдӧма шыӧдчысьлысь инӧд социальнӧй отсӧг сетан мераяс босьтӧм вылӧ водзджык урчитӧм форма серти.
Шыӧдчысьӧн вензьӧмӧн венӧм нормативнӧй инӧда акт пырӧ йӧзӧс социальнӧя доръян юкӧнӧ, мыйӧн  Россия Федерацияса Оланподув серти ӧтув веськӧдлӧны Россия Федерация да сылӧн субъектъяс (1 юкӧнлӧн “ж” пунктса 72 статья). Россия Федерациялӧн да сылӧн субъектъяслӧн ӧтувъя веськӧдланторъяс серти йӧзӧдсьӧны федеральнӧй оланпасъяс да на серти примитӧм оланпасъяс да Россия Федерацияса субъектъяслӧн мукӧд нормативнӧй инӧда акт, кутшӧмъяс оз вермыны мунны паныд федеральнӧй оланпасъяслы (Россия Федерацияса Оланподувлӧн 2 да 5 юкӧнса 76 статья). Татшӧм жӧ положениеяс эмӧсь Коми Республикаса Оланподувлӧн 65 статьяса 1 юкӧнын.
«Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» 1999 во йирым тӧлысь 6 лунся 184-ФЗ №-а Федеральнӧй оланпаслӧн 26.3 статьяса 2 пунктын 24 пунктув серти (водзӧ – 184-ФЗ №-а Федеральнӧй оланпас) Россия Федерацияса субъектын канму власьт органъяслӧн уджмогъясӧ ӧтувъя веськӧдланторъяс серти, кутшӧмъясӧс тайӧ органъяс збыльмӧдӧны асьныс Россия Федерацияса субъектлӧн сьӧмкуд сьӧм тшӧт весьтӧ (федеральнӧй сьӧмкудйысь субвенцияяс кындзи), пырӧ гражданаӧс социальнӧя дорйӧм да социальнӧя могмӧдӧм серти юалӧмъяс решитӧм. Та дырйи индӧм Оланпасыс оз сет позянлун йӧзӧдны федеральнӧй оланпасъяс, кутшӧмъяс эськӧ урчитісны Россия Федерацияса субъектлӧн сьӧмкудйысь сьӧм налӧн удж серти видлалан юкӧнын видзан ыджда да пӧрадок (184-ФЗ №-а Федеральнӧй оланпаслӧн 26.3 статьяса 4 пункт).  
Сідзжӧ индӧм Федеральнӧй оланпаслӧн 26.14 статьяса 2 пунктӧн урчитӧма, мый Россия Федерацияса субъектлӧн канму власьт органъяс асьныс урчитӧны, сы лыдын дінмуса медічӧт социальнӧй стандартъяс да 184-ФЗ №-а Федеральнӧй оланпаслӧн 26.3 статьяса 2 пунктын индӧм уджмогъяссӧ сьӧмӧн могмӧдӧм вылӧ Россия Федерацияса субъектлӧн сьӧмкудйысь мукӧд рӧскод норматив.
Та кындзи, Россия Федерацияса сьӧмкуд кодекслӧн 85 статьяса положениеяс серти Россия Федерацияса субъектлӧн рӧскод кӧсйысьӧмъясыс артмӧны оланпасъяс да Россия Федерацияса субъектъяслысь мукӧд нормативнӧй инӧда акт примитӧм бӧрын сэк, кор индӧм публично-правӧвӧй юкӧнса канму власьт органъяс збыльмӧдӧны ӧтувъя веськӧдланторъяс серти уджмогъяс. Тайӧ рӧскод кӧсйысьӧмъяссӧ Россия Федерацияса субъектъяслӧн канму власьт органъяс индӧны асьныс да збыльмӧдӧны асланыс сьӧмкуд сьӧм тшӧт весьтӧ.

184-ФЗ №-а Федеральнӧй оланпаслӧн 1, 26.3 да 26.14 статьяясса положениеяс Россия Федерацияса сьӧмкуд кодекслӧн 31 да 85 статьяясса положениеяскӧд, кутшӧмъяс урчитӧны Россия Федерацияса сьӧмкуд системалысь принципъяс, Россия Федерацияса субъектъяслысь сьӧмкуд уджмогъяс да рӧскод кӧсйысьӧмъяс, ӧта-мӧдкӧд йитӧдын видлалӧмӧн позьӧ вӧчны кывкӧртӧд, мый Коми Республика вермӧ ачыс урчитны торъя категория гражданалы социальнӧя отсалан мераяс сетан сикасъяс, ыджда да пӧрадок.
Россия Федерацияса  Оланподув сылӧн 39 статьяса (1 да 2 юкӧнъяс) положениеяс серти, кутшӧмлы лӧсялӧ Коми Республикаса Оланподувлӧн 40 статья (1 да 2 юкӧнъяс), быдӧнлы сетӧ арлыд серти, висьӧм, вермытӧмлун дырйи, вердысьӧс воштӧм понда, челядьӧс быдтӧм-сӧвмӧдӧм вылӧ да оланпасӧн урчитӧм мукӧд лоӧмтор дырйи социальнӧя могмӧдан гарантияяс. Канму пенсияяс да пособиеяс урчитсьӧны оланпасӧн.
Коми Республикаса Оланподулын пасйӧма, мый Коми Республикаын социальнӧй да экономическӧй политикасӧ веськӧдӧма мортлысь тыр-бура олӧмсӧ да  ас вӧляысь сӧвмӧдӧмсӧ могмӧдысь условиеяс лӧсьӧдӧм вылӧ (11 статья),  канму гарантируйтӧ мортлы да гражданинлы инӧдъясын да вӧляын ӧткодьлун (17 статья).
	Сійӧ либӧ мӧд категория гражданалы сетан татшӧм доръян урчитӧм ногъяссӧ да ыдждасӧ индытӧг Россия Федерацияса Оланподув серти лӧсялана ладмӧдӧмыс пырӧ оланпас дасьтысьлӧн уджмогъясӧ. Сэк, кор олысьяслы социальнӧя отсалан мераяс индігӧн эм тырмымӧн вӧля, оланпас дасьтысь вермӧ бӧрйыны социальнӧя доръян урчитӧм мераяс, найӧс сетан пӧрадок да условиеяс. 
«Уджвывса ветеран» ним босьтысь йӧзлысь заслугаяс пыдди пуктӧмӧн канму босьтӧ ас вылас найӧс социальнӧя дорйӧм серти урчитӧм публичнӧй да инӧда кӧсйысьӧмъяс.
[bookmark: __DdeLink__7999_103756923]«Ветеранъяс йылысь» 1995 во тӧвшӧр тӧлысь 12 лунся 5-ФЗ №-а Федеральнӧй оланпасын (водзӧ – 5-ФЗ №-а Федеральнӧй оланпас) индӧма Россия Федерацияын ветеранъясӧс социальнӧя доръян инӧда гарантияяс сы могысь, медым лӧсьӧдны налысь бур олӧмсӧ могмӧдысь условиеяс.
Индӧм Оланпаслӧн 7 статьяса 1 пунктын федеральнӧй оланпас дасьтысь урчитіс уджвывса ветеран категорияӧ пырысь йӧзӧс.
[bookmark: __DdeLink__1954_2057385870]«Уджвывса ветеран» ним сетан пӧрадоксӧ да условиеяссӧ урчитӧны оланпасъясӧн да Россия Федерацияса субъектъяслӧн мукӧд нормативнӧй инӧда актӧн (5-ФЗ №-а Федеральнӧй оланпаслӧн 7 статьяса 4 пункт).
Оланпасъясӧн да Россия Федерацияса субъектъяслӧн мукӧд нормативнӧй инӧда актӧн урчитӧм социальнӧя отсалан мераяс 5-ФЗ №-а Федеральнӧй оланпаслӧн 20 да 22 статьяяс серти лоӧны Россия Федерацияса субъектлӧн рӧскод кӧсйысьӧмъяс (Федеральнӧй оланпаслӧн 10 статьяса 2 пунктув).
Вылынджык индӧм Оланпаслӧн 22 статьяын федеральнӧй оланпас дасьтысь урчитіс, мый уджвывса ветеранъяслы, а сідзжӧ гражданалы, кутшӧмъясӧс ӧткодялӧма накӧд 2004 во ӧшым тӧлысь 31 лун кежлӧ, социальнӧя отсалан мераясыс урчитсьӧны Россия Федерацияса субъектъяслӧн оланпасъясӧн да мукӧд нормативнӧй инӧда актӧн. 
Федеральнӧй оланпастэчаслысь предписаниеяссӧ олӧмӧ пӧртӧм могысь Коми Республикаын примитӧма «Коми Республикаын олысьяслы  социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Оланпас, кутшӧм урчитіс Коми Республикаын олысь торъя категория йӧзӧс социальнӧя доръян инӧда гарантияяс.
Уджвывса ветеранъяслы да налӧн семьяӧ пырысьяслы социальнӧй отсӧг сетан мукӧд мера лыдын республикаса оланпас дасьтысь артыштіс индӧм Оланпаслӧн 11 статьяса 1 юкӧнын 1 пунктлӧн вына редакция серти олан жырйысь да коммунальнӧй услугаясысь (уна патераа керкаӧн веськӧдлӧмкӧд да  уна патераа керкаын ӧтувъя эмбур капитальнӧя дзоньталӧм вылӧ взносъяскӧд йитчӧм услугаяс да уджъяс кындзи) мынтысьӧм вылӧ рӧскод компенсация.

Вылынджык индӧм оланподув положениеяс серти Россия Федерацияын индӧма ветеранъяслы социальнӧя отсалан мераяс сетан юалӧмъяс серти инӧда йитӧдъяссӧ нормативнӧя да инӧд боксянь ладмӧдан кык тшупӧда тэчас: федеральнӧй тшупӧдын да Россия Федерацияса субъектъяслӧн тшупӧдын. Та дырйи Россия Федерацияса субъектъяслӧн сьӧмкуд тшӧт весьтӧ уджвывса ветеранъяслы социальнӧя отсалан мераяс сетӧм серти юалӧмъяссӧ (уджвывса ветеранъяслы социальнӧя отсалан мераяс сетан формаяс да ыджда урчитӧм) федеральнӧй оланпас дасьтысь пыртӧ Россия Федерацияса субъектлӧн уджмогъясӧ.
Россия Федерацияса канму власьт органъяс да Россия Федерацияса субъектъяслӧн канму власьт органъяс костын веськӧдланторъяс да уджмогъяс юклан принципъяс сетӧны позянлун Россия Федерацияса субъектъяслы аслыныс вӧдитчыны Россия Федерацияса субъектъяслӧн сьӧмкуд серти асшӧрлунӧн канмулысь, сы лыдын кыдзи социальнӧй канмулысь, уджъяс могмӧдӧм вылӧ. Та вӧсна уджмогъяс да рӧскод кӧсйысьӧмъяслӧн экономическӧй позянлунъяс серти, веськыдлун принцип вылӧ мыджсьӧмӧн, мый петӧ ӧткодьлун принципысь (Коми Республикаса Оланподувлӧн 17 статья), Коми Республикаса оланпас дасьтысь вермӧ сетны социальнӧя отсалан мераяссӧ сэтшӧм ыдждаын, кутшӧмӧс экономическӧя подулалӧма, кокньӧдъяссӧ сійӧ сетӧ йӧзлы, кодъяслы колӧ отсӧг, сетан принципӧн вӧдитчӧмӧн.
 Социальнӧя отсалан мераяс серти инӧда механизмӧ вежсьӧмъяс пыртӧмӧн Коми Республикаса оланпас дасьтысьлы колӧ мыджсьыны сы вылӧ, мый оз позь йӧзӧдны оланпасъяс, кутшӧмъяс дугӧдӧны либӧ чинтӧны гражданалысь инӧдъяс (Коми Республикаса Оланподувлӧн 18 статьяса 2 юкӧн), да подулавны ассьыс помшуӧмъяссӧ сэтшӧм оланподув принципъясӧн да нормаясӧн, кутшӧмъяс вынсьӧдӧны став гражданалы торъя мортлысь ӧтувъя оланподув статуссӧ, кутшӧмъяс урчитӧны торъя категория гражданалысь – социальнӧя отсалан мераяс босьтысьяслысь торъя статус.

Коми Республика оз вермы уджавны ас кежысь, кор босьтӧ ас вылӧ уджвывса ветеранъяслы  социальнӧя отсалан мераяс сетӧм серти урчитӧм кӧсйысьӧмъяс. Тайӧ категория гражданалы социальнӧя могмӧдӧмсӧ инӧд боксянь ладмӧдӧм вежигӧн сылы колӧ кутчысьны социальнӧй веськыдлун принципӧ, пыдди пуктыны гражданалысь торъя видзӧдласъяссӧ да республикалӧн публичнӧй видзӧдласъяссӧ, а сідзжӧ босьтны тӧд вылӧ сьӧмкудлысь социально-экономическӧй позянлунъяс.
Кыдзи унаысь тӧдчӧдліс аслас помшуӧмъясын Россия Федерацияса Оланподув Ёрд, оланпас дасьтысьӧн водзынджык урчитӧм кокньӧдъяс да компенсацияяс сетан правилӧяс вежигӧн колӧ вӧчны сідзи, медым граждана водзӧ пыдди пуктісны оланпас да канмулысь вӧчӧмторъяс, мый серти кольӧ инӧд боксянь гӧгӧрвоӧм, видзӧны инӧд боксянь ладмӧдан колана нога зумыдлун, оз позь ас кӧсйӧмӧн вежны нормаяслысь вына тэчас да позьӧ водзвыв тӧдны оланпас пыртан политика, сы лыдын социальнӧй юкӧнын, медым лӧсялана инӧда йитӧдъясын участвуйтысьяс вермисны колана ногӧн водзвыв артыштны, мыйӧ вайӧдас асланыс оласног да зумыда тӧдны, мый сылӧн оз вежсьыны официальнӧя шуӧм статусыс, сетӧм инӧдъясыс, канмусянь дорйӧмлӧн выныс, стӧчджыка кӧ сійӧ, мый вына оланпастэчас подув вылын налы сетӧм инӧдсӧ кутас пыдди пуктыны власьт да сійӧс пӧртасны олӧмӧ (2005 вося ӧшым тӧлысь 1 лунсянь 521-О №-а кывкӧртӧд).
Коми Республикаын 2014 да 2015 воясысь республиканскӧй сьӧмкуд збыльмӧдӧм да 2016 во вылӧ планируйтан рӧскодъяс йылысь ёрдӧ сетӧм тӧдмӧгъяс серти сьӧм ыдждаыс, мый вичмӧдӧмны уджвывса ветеранъяслы социальнӧя отсалан индӧм мераяс сетӧм вылӧ, быд во содӧ.
Отсӧг сетан формасӧ вежӧмӧн Коми Республика уджаліс сылы сетӧм уджмогъяс серти да сьӧмӧн компенсацияӧн натуральнӧй кокньӧдъяс вежӧм серти федеральнӧй оланпастэчаслысь корӧмъяссӧ тӧд вылын кутӧмӧн, та дырйи тӧд вылӧ босьтіс услугаяс вылӧ донъяс содан кадколастӧ сетан отсӧглысь ыдждасӧ сійӧс индексируйтӧмӧн видзан мераяс (55 №-а Коми Республикаса Оланпаслӧн 20 статьяса 2 юкӧн).

Сы вӧсна, мый водзынджык вына кокньӧдъяс пыдди сьӧм мынтӧмлысь мында арталан методикасӧ федеральнӧй тшупӧдын абу урчитӧма, та вӧсна Россия Федерацияса субъект вермӧ ачыс индыны тайӧ методикасӧ да урчитны сы серти сьӧмӧн компенсациялысь мындасӧ. Федеральнӧй оланпас дасьтысьӧн абу урчитӧма Россия Федерацияса субъектъяс серти и лӧсялана категория гражданалы торъя кокньӧд сикасъяс бӧръяясӧн сетны коланлун да сьӧмӧн компенсациялӧн мында йылысь нормаяс.
Коми Республика водзӧ сетӧ ветеранъяслы социальнӧй отсӧг буретш сы отсӧгӧн, мый урчитіс оланінысь да коммунальнӧй услугаясысь рӧскод серти прӧчента эквивалент пыдди вежласьтӧм мында компенсациясӧ да та вӧсна тайӧ могъяс вылӧ веськӧдӧм сьӧмлысь став ыдждасӧ видзӧмӧн да республиканскӧй сьӧмкудлысь финансӧвӧй позянлунъяс тӧд вылӧ босьтӧмӧн быд группа кокньӧд босьтысьлы торйӧн сьӧмӧн компенсация мында урчитӧмӧн водзӧ збыльмӧдӧ ветеранъяслы сьӧмӧн отсӧг сетӧм серти ас вылас водзджык босьтӧм кӧсйысьӧмъяссӧ. Татшӧм жӧ позицияыс Коми Республикаса Оланподув Ёрдлӧн вӧлі “Коми Республикаын олысьяслы социальнӧй отсӧг сетӧм йылысь” Коми Республикаса Оланпасӧ вежсьӧмъяс пыртӧм йылысь” 2015 во ӧшым тӧлысь 22 лунся 118-ФЗ №-а Коми Республикаса Оланпаслӧн 1 статьяса 4 пунктлысь да 1 статьялӧн 18 пунктса 1 пунктулын “б” пунктувлысь оланподувлы лӧсялӧмсӧ прӧверитӧм йылысь делӧ серти” Гражданин Роман Викторович Исаевлӧн норасьӧм серти  Коми Республикаса Оланподув Ёрдлӧн 2016 во рака тӧлысь 21 лунся шуӧм серти.
Тайӧ уджъясыс кутӧны социальнӧй нырвизь, могмӧдӧны уджвывса ветеранъяслӧн да Коми Республикалӧн видзӧдласъяслысь веськыдлунсӧ, лӧсялӧмӧн йитӧны социальнӧя отсалан мераяс босьтӧмын коланлунсӧ ӧтарсянь да найӧс могмӧдӧм вылӧ финансӧвӧй позянлунъяссӧ мӧдарсянь. Социальнӧя отсалан мераяс сетан формасӧ вежӧны оланпас дасьтысьӧн урчитӧм категория став гражданалы, кодъяслӧн эм кокньӧд, ӧткодьлун серти принципӧ кутчысьӧмӧн, сы вӧсна мый урчитӧм мындаын мынтӧмлӧн эм быдӧнлы ӧтувъя мында, коді оз йитчы кутшӧмкӧ субъективнӧй муртӧсъяскӧд, (оланін да коммунальнӧй услугаясӧн вӧдитчан ыдждакӧд, олан жыр ыдждакӧд да мукӧдторкӧд).
 Канмуӧн сетан отсӧгыс лоӧ гарантируйтан кывкутана могӧн, та вӧсна социальнӧя отсалан мераяс сетанног вежӧмсӧ оз позь донъявны кыдзи уджвывса ветеранъяслысь инӧдъяссӧ да вӧлясӧ торкӧм.
Висьталӧмтор подув вылын, Коми Республикаса Оланподувлӧн 96 статьяса коймӧд юкӧнӧ, «Коми Республикаса Оланподув Ёрд йылысь» Коми Республикаса Оланпаслӧн 63 статьяӧ, 66 статьяса медводдза юкӧнӧ, 68 статьяса медводдза, мӧд, коймӧд да нёльӧд юкӧнъясӧ,  69, 78, 80 да 81 статьяясӧ кутчысьӧмӧн, Коми Республикаса Оланподув Ёрд

шуис:

1. Лыддьыны “Коми Республикаын олысьяслы социальнӧй отсӧг сетӧм йылысь” 2004 во вӧльгым тӧлысь 12 лунся 55-РЗ №-а Коми Республикаса Оланпасын 2 статьялӧн 2 юкӧнса 2 абзац да 20 статьялӧн 1 юкӧнса 4 пунктын 10 абзац Коми Республикаса Оланподувлӧн 18 да 40 статьяяслы лӧсяланаӧн.
	2. “Коми Республикаса Оланподув Ёрд йылысь” Коми Республикаса Оланпаслӧн 73 статья серти тайӧ Шуӧмыс лоӧ бӧръяӧн, сійӧс оз позь обжалуйтны, дзик пыр вынсялӧ сійӧс йӧзӧдӧм бӧрын,  вынсялӧ веськыда да оз ков эскӧдны мукӧд органӧн да чина йӧзӧн.
3. “Коми Республикаса Оланподув Ёрд йылысь” Коми Республикаса Оланпаслӧн 72 статья серти тайӧ Шуӧмсӧ колӧ дзик пыр йӧзӧдны «Коми Республикаса канму власьт органъяслӧн индӧд-тшӧктӧмъясын» да меститны «Ӧтуввез» юӧртан да коммуникационнӧй везйын Коми Республикалӧн официальнӧй сайтын (Коми Республикалӧн официальнӧй ӧтуввез-порталын).

